
एपीडा ने बायोफै च 2025 में देश भर के  प्रमुख जैविक
निर्यातकों की जैविक विरासत प्रदर्शित की

बायोफै च 2026 में भारत भागीदार देश होगा

भारत की समृद्ध कृ षि विरासत और संधारणीय कृ षि की बढ़ती मांग के  बीच कृ षि और प्रसंस्कृ त खाद्य
उत्पाद निर्यात विकास प्राधिकरण (एपीडा) ने 11 से 14 फरवरी, 2025 तक जर्मनी के  न्यूरेम्बर्ग में
मेसेज़ेंट्रम में आयोजित दुनिया के  अग्रणी जैविक खाद्य व्यापार मेले- बायोफ़ै च-2025 में लगाये गये
भारतीय मंडप में भारतीय निर्यातकों की भागीदारी सुनिश्चित की। बायोफ़ै च 2025 में एपीडा इंडिया
पैवेलियन का उद्घाटन म्यूनिख में भारत के  महावाणिज्यदूत श्री शत्रुघ्न सिन्हा और एपीडा के  अध्यक्ष
श्री अभिषेक देव ने किया।

इस आयोजन में एपीडा और न्यूरेम्बर्ग मेसेज़ेंट्रम के  बीच 11 फरवरी, 2025 को एक आशय पत्र
(एलओआई) पर हस्ताक्षर किए गए, जिससे भारत को बायोफै च 2026 के  वर्ष का भागीदार देश बनाया
गया। न्यूरेम्बर्ग मेसेज़ेंट्रम के  प्रबंधन बोर्ड की उपाध्यक्ष और सदस्य सुश्री विक्टोरिया वेहसे और एपीडा
के  अध्यक्ष श्री अभिषेक देव ने म्यूनिख में भारत के  महावाणिज्यदूत की उपस्थिति में इस आशय पत्र
पर हस्ताक्षर किए। यह भारत और बायोफै च के  बीच दीर्घकालिक साझेदारी का निर्णायक क्षण रहा।
भारत ने इससे पहले 2012 में यह प्रतिष्ठित भागीदारी की थी। इससे भारत को अगले वर्ष के  इस
वैश्विक आयोजन में प्रमुखता से प्रतिनिधित्व करने और बायोफै च 2026 में विश्व के  लिए जैविक खाद्य
बास्के ट के  तौर पर भारत की क्षमता प्रदर्शित करने का अवसर मिलेगा।

बायोफ़ै च 2025 में इस वर्ष भारतीय मंडप में दाल, मसाले, चावल, प्रसंस्कृ त खाद्य पदार्थ और खाद्य
तेलों सहित विभिन्न जैविक उत्पाद प्रदर्शित किये गये। खाद्य व्यापार मेले में सुविचारित पदार्थ प्रदर्शित
करने से भारत की कृ षि क्षमता सामने आई और इसने लोगों को भारत की जैविक कृ षि परम्परा के
गहरे सांस्कृ तिक अनुभव जानने के  लिए आकर्षित किया।

भारत के  विविध जैविक खाद्य उत्पादों और सामग्रियां प्रदर्शित करने के  लिए, एपीडा ने निर्यातकों,
किसान उत्पादक संघ (एफपीओ) और राज्य सरकार के  संगठनों सहित 20 से अधिक सह प्रदर्शकों की
भागीदारी सुनिश्चित की, जिन्होंने चावल, तिलहन, जड़ी-बूटी, मसाले, दालें, काजू, अदरक, हल्दी, बड़ी
इलायची, दालचीनी, आम प्यूरी और खाद्य तेलों जैसे उत्पाद प्रदर्शित किये।

भारतीय मंडप में विभिन्न जैविक उत्पादों के  अलावा लोगों को भारत के  स्वाद और सुगंध ने भी
आकर्षित किया, जिसमें भारत की जैविक समृद्धि का सार जगाने के  लिए डिज़ाइन किए गए क्यूरेटेड
खाद्य स्वाद शामिल थे। प्रीमियम जैविक बासमती चावल और खास मसालों से बनी सुगंधित बिरयानी



से लेकर गोल्डन टरमरिक लाटे के  प्रतिरक्षा-बढ़ाने वाले गुणों तक, हर व्यंजन में भारत के  जैविक उत्पाद
की झलक दिखी। इसके  अलावा, मंडप में लाइव कु किं ग डेमो भी दिखाए गए, जहां आगंतुकों ने मिलेट
डोसा जैसे भारतीय व्यंजनों का स्वाद चखा।

भारतीय मंडप खान-पान की वस्तुओं के  अलावा सांस्कृ तिक क्षेत्र में भी विस्तृत रहा, जहां मेले में आये
लोगों ने हिना कला का आनंद लिया, जो भारत की समृद्ध सांस्कृ तिक विविधता और कलात्मक
अभिव्यक्ति का प्रतीक है। इस सांस्कृ तिक वस्तु ने भारत की सदियों पुरानी परंपराओं से लोगों को अपने
साथ जोड़ने में अहम भूमिका निभाई। यह संधारणीय कृ षि और राष्ट्र को परिभाषित करने वाली व्यापक
सांस्कृ तिक विरासत के  बीच के  अंतर को भी पाटता है।

दुनिया में स्थिरता और पर्यावरण अनुकू ल जीवन शैली की ओर ध्यान कें द्रित होने के  बीच बायोफै च
2025 में एपीडा की भागीदारी ने जैविक कृ षि क्षेत्र में वैश्विक नेता के  रूप में भारत की भूमिका सुदृढ़
की है। तेजी से व्यापक होते जैविक बाजार के  साथ, भारत अंतर्राष्ट्रीय मानकों के  उच्च गुणवत्ता वाले
संधारणीय उत्पाद पेश करने के  लिए प्रतिबद्ध है। भारतीय निर्यातकों को समर्थन देने के  एपीडा के  कें द्रित
दृष्टिकोण से यह प्रतिबद्धता और भी स्पष्ट हुई है कि भारतीय निर्यातक वैश्विक बाजार की मांगों को
पूरा करने में पूर्णतया सक्षम हों, जो लगातार अधिक संधारणीय और जैविक खाद्य की मांग कर रहा है।
गैर-यूरोपीय देशों में, इस व्यापार मेले में भारत की सबसे प्रबल भागीदारी रही।

बायोफ़ै च 2025 में एपीडा मंडप ने भारत की जैविक उत्कृ ष्टता को सर्वोत्तम रूप से प्रदर्शित किया जो
प्रदर्शित उत्पादों, देश भर के  निर्यातकों की भागीदारी तथा अधिक स्वस्थ और स्थायी भविष्य की उनकी
साझा प्रतिबद्धता में दिखा।

भारत का जैविक कृ षि क्षेत्र अपने गहन इतिहास और उभरते भविष्य के  साथ एक बार फिर बायोफ़ै च
2026 में के न्द्रीय भूमिका निभाने को तैयार है। अभी वैश्विक ध्यान भारत के  कृ षि नवाचारों की ओर
होने से एपीडा का लक्ष्य ऐसे सहयोग और साझेदारियां स्थापित करना है, जो भारत को दुनिया में
जैविक खाद्य उत्पादों के  सबसे भरोसेमंद और मांग पूरी करने वाले स्रोत बनने का मार्ग प्रशस्त करे।

